


Химия и физикохимия композиционных                                                    Композиционные материалы №1, 2023 

материалов и нанокомпозитов 

 

5 
 

withglycyrrhizic acid. The structure of the obtained compounds was investigated using IR- and UV- 

spectroscopy. 

INDIGONING UMUMIY XOSSALARI TAHLILI VA IKKI ASOSLI KARBON KISLOTALARI 

BILAN TA’SIRI 

Guliston davlat universiteti 
 

Kirish. Jahon taraqqiyoti tarixiga qisqacha 

nazar solsak, insonlarning turmush-tarzini 

yaxshilash uchun bugungi kungacha o’z 

ahamiyatini yo’qotmay kelayotgan va kelajakda 

ham ularga katta ehtiyoj mavjud bo’lgan bir qator 

polifunksional  birikmalarga guvoh bo’lamiz. 

Mana shunday birikmalardan biri bu indigo 

hisoblanadi. Indigoning tuzilishi bir muncha o’ziga 

xos bo’lishishi bilan bir qatorda-ishlatilish sohalari 

o’ta muhim va keng qamrovlidir. Jumladan bo’yoq 

sanoati, farmasevtika, kosmetologiya va boshqa 

ko’plab sohalarda asosiy xomashyo sifatida 

foydalanib kelinmoqda. Shu bilan bir qatorda 

indigo va uning hosilalaridan foydalanish 

jarayonida atrof-muhitga va tirik organizmlarga 

turli darajada salbiy ta’sir ko’rsatayotganligini 

hamda bu ta’sirlarni aniqlash, baholash va bartaraf 

qilish dolzarb masala hisoblanadi. Shuning uchun 

ushbu maqolada indigoning ayrim muhim 

xususiyatlarini va yangi hosilalarini olish usullari 

ko’rib chiqiladi. 

Indigoni tabiiy manbalardan ajratib 

olishva undan bo’yoq sifatida foydalanish. 

Indigoning tabiiy manbalari ichida eng ko’p 

tarqalgani bu “Indigofera tinctorial”o’simligi 

bo’lib, undan indigoni ajratib olish uchun 60-70 0C 

haroratda 1-2 soat suvli ekstraksiya qilishi 

maqsadga muvofiqdir.Olingan ekstrakt 

aralashmadan ajratib olinadi va  tozlanadi[1]. 

Indigo kukuni ko'k rangli bo'lsa-da, indigo 

molekulasi oksidlanmaguncha o'zining 

bo’yoqdorlik xususiyatini hosil qilmaydi. Shu 

sababli unga tiokarbamid dioksidi tasir ettirildi.  

Indigo faqat natriy karbonat yoki sodali suvda 

eriydi. Olingan eritma sariq-yashil rangga ega. 

Eritmaning ishqoriyligi erigan sodali suv miqdori 

bilan boshqariladi. PH =9-11 oralig'ida bo'lishi 

kerak. PH =11 da indigoni kamaytirish eng oson va 

paxta, zig'ir, viskoza kabi tsellyuloza tolasini 

bo'yash uchun eng yaxshisidir. PH= 9 darajasi ipak 

va jun uchun yumshoqroq bo'ladi va buning uchun 

sodali suv qo'shilishi kerak. Bo’yash jarayoni 

tugagach, oxirgi chayishda bo'yalgan matoni sirka 

bilan yuvish lozim[2]. 

Indigo bo’yog’ining zararli tomonlari. 

Indigo bo’yog’ini tabiiy manbalardan ajratib olish 

jarayonida juda ko’p miqdorda bo’yoq qoldiqlari 

oqova suvlarga qo’shilib ketadi. Indigo barqaror 

tabiatga ega bo’lganligi uchun uning parchalanishi 

juda qiyin kechadi. Natijada yer usti oqar 

suvlarining ifloslanishi hamda undagi o’simlik va 

hayvonot dunyosi zararlanish hollari yuzaga 

keladi. Bundan tashqari bu suvlardan sug’orishda 

foydalaniladigan ekin maydonlari ham ziyon 

ko’radi. 2017 yilda Hindistonning Mumbay 

shahrida ko’k rangli itlarning ko’payib ketgani 

haqida maqola e’lon qilingan edi. Buning sababini 

aniqlashganida Hindistonda indigoni juda ko’p 

ishlab chiqarilayotgani uchun oqova suvlar 

daryolarga sezilarli ta’sir ko’rsatgani va bu 

daryodan o’tgan itlarning rangiga ta’sir qilgani 

ma’lum bo’lgan. Bundan tashqari kimyim-

kechaklardagi indigo bo’yog’ining inson terisiga 

keltirib chiqargan turli salbiy ta’sirlari haqida ham 

maqolalar chop ettirilgan[3]. 

Bo’yoqni zarsizlantirish. Bo'yoqlarni 

parchalash yoki rangsizlantirish jarayoni ekologik 

xavflarni yumshatish uchun juda muhimdir. 

Parchalanish jarayonida indigoid bo'yoqlari 

kimyoviy katalizator, adsorbent, fotokatalizator, 

elektro-Fenton va fotoelektro-Fenton bilan ishlov 

berish kabi fizik-kimyoviy usullar orqali amalga 

oshiriladi. Lakkaz va peroksidaza kabi fermentlar 

yordamida mikrobial usullar ham qo'llaniladi. 

Bo'yoq suvni tozalash jarayonida faollashtirilgan 

ko’mirdan foydalanish mumkin, chunki faol 

ko’mir aerob/anaerob mikroorganizm oksidlanish 

jarayonlarini o'z ichiga oladi [4]. 

Ekologik toza bo'yoq ishlab chiqarish 

texnologiyalariga qo'shimcha ravishda, ekologik 

toza bo'yoqlarning parchalanishiga olib keladigan 

birlashtirilgan ekologik toza bioprotsesslarga 

e'tibor qaratish lozim. Bundan tashqari, yaqinda 

mustahkamlangan ekologik me'yorlar va atrof-

muhitni muhofaza qilish bo'yicha o'zgarishlar 

biologik jarayonlardan foydalangan holda ekologik 

toza usullari bo'yicha qo'shimcha tadqiqotlar 

o'tkazishga turtki bo'ldi. Natijada, 

dezoksiribonuklein kislotasi (DNK) ketma-ketligi 

va turli xil biotexnologik yutuqlarda bo'yoq 

parchalanishida ishtirok etadigan mikroblarni 

aniqlash orqali bo'yoqlarning parchalanishida 

ishtirok etadigan ko'plab fermentlar aniqlandi. 

Bo'yoqlarning parchalanish jarayonlarida oraliq 

mahsulotlarning kimyoviy tuzilmalari ham yaxshi 

aniqlangan. Ushbu sharhda ekologik toza, in vitro 

va in vivo fermentativ va mikrobial jarayonlar 

orqali ishlab chiqilgan bio-indigo degradatsiyasi va 

rangi o'zgarishi kelajakdagi tadqiqotlarda ularning 

cheklovlarini hisobga olgan holda muhokama 

qilinadi. Ushbu sintez kelajakda (indigoid) 

bo'yoqlarni parchalash uchun foydali ko’rsatmalar 

berishi kutilmoqda[4]. 

TAJRIBA QISMI. Tadqiqot usullari. 

Tadqiqotni olibborish jarayonida distillyasiya, 

ekstraksiya, filtratsiya, xromotografiya, 

shuningdek, quritish usullari va pH-metriya, 

spektroskopiya (IQ) usullaridan foydalanildi. 

Kimyoviy reagentlar, materiallar va 

uskunalar. Tadqiqotni olibborish uchun quyidagi 

moddalarning eritmalari: yangi haydalgan 

(tozalangan)  etil spirti, xloroform, benzol, atseton, 

indigo, yantar  kislotasi kabi kimyoviy jixatdan 

toza bo‘lgan (k.t. va a.u.t) organik erituvchilar 

qo‘llanildi. 

Yupqa qatlamli xromatografiya (YUQX) 

uchun Silufol (Chexiya) plastinkalari va tozalash 

uchun IR-1M2 rotorli bug‘latgichdan foydalanildi. 

Olingan indigo bo‘yoq moddasining suyuqlanish 

haroratini o‘lchash uchun PTPTU 25-11-1144 

qurilmasi qo‘llanildi. Tuzilishini IQ spektrlari- 

Elmer System 2000 FT-IR (Yaponiya) 

spektrometrida tadqiq qilindi. 

OLINGAN NATIJALAR TAHLILI. 

Indigo bo‘yoq moddasi tarkibi 2-(1,3-digidro-3-

okso-2H-indol-2-iliden)-2,2-digidro-3-H-indol-3-

bir,(δ2,2-biindolin)-3,3-diondaniborat bo‘lib, moviy 

rangli kristall modda. Organik erituvchilarda 

(nitrobenzol, xloroform) nisbatan kam eriydi. 

Tarkibidagi elektronodonor xususiyatga ega 

bo‘lgan atomlar va guruhlar borligi sababli 

reaksion qobiliyati yaxshi va uni sulfolash 

reaksiyasi natijasida suvda yaxshi eriydigan 

kislota-asosli indikatorlik xususiyatlariga ega 

bo‘lgan indigo karmin olinadi[1] 

 

Indigoning ayrim fizik xossalari[1] 

№ Nomi Xossalari 

1 Kimyoviy formulasi C6H10N2O2 

2 Agregat holati Qattiq,kristall 

3 Molyar massasi,Mr 262,27 g/mol 

4 Zichligi, p 1,119  g/sm3 

5 Suyuqlanish harorati Tsuyuq. +390-392 °C 

6 Rangi ko’k 

7 Eruvchanligi Suvda va organik erituvchilarda kam eriydi 
 

Indigoning karbon kislotalari bilan 

ta’sirini o’rganish. Indigo va yantar  kislotasining 

o’zaro yangi hosilani olish uchun xloroformdagi 

ekvivalent nisbatdagi eritmalari tayyorlanib, 60 0C 

haroratda 2-3 soat davomida aralshtirilgan holda 

qizdiriladi.Natijada olingan yangi hosilaning fizik 

va kimyoviy xususiyatlari o’rganilganda 

indigoning yantar kislotasi bilan ta’sirlashuvidan 

yangi birikma hosil bo’lganligi aniqlandi. Dastlab 

uning suyuqlanish temperaturasi, so’ngra 

erituvchilarga ta’siri hamda yupqa qavatli 

xromotografiya va IQ-spektroskopiya  usullarida 

tekshirildi.

 

Дата Время 27 мая 2022 г. 10:03                   PerkinElmer Spectrum IR Версия 10.6.127 мая 2022 г. 10:03 

 
Имя образца Описание 

3 Индиго Образец 104 полученный AdministratorДата пятница, мая 27 2022 

1-rasm. Indigoning IQ-spektri 

Имя образца Описание 

янтарная к-та Образец 107 полученный AdministratorДата пятница, мая 27 2022 

 

2-rasm. Yantar kislotasining IQ-spektri 

 

 
Имя образца Описание 

4 индиго + янт к-та Образец 106 полученный AdministratorДата пятница, мая 27 2022 

 

3-rasm. Indigo va yantar kislotasi hosliasining IQ-spektri 

 

1-,2- va 3-rasmlardan shunday xulosa qilish 

mumkinki indigo va yantar kislotasi orasida 

ta’sirlashuv yuzaga kelgan va bu ta’sir natijasida 

2916,98 va 2848,97 teskari sm sohalarda yutilish 

yuzaga keliganligini ko’rish mumkin, ya’ni yantar 

kislotasi indigoning benzol halqasiga 

bog’langanligini xulosa qilish mumkin.

4.Discoloration of indigo dyes by eco-friendly biocatalystsKwon-YoungChoiDyes and Pigments. January 

2021, 108749 

 

Kalit so’zlar: indigo, tabiiy bo’yoqlar, yantar kislotasi, biokatalizatorlar, nuklein kislotalar, IQ-

spektroskopiya, yupqa qavatli xromotografiya. 

Maqolada indigo bo‘yoq moddasining turli xususiyatlar jumladan undan bo’yoq sifatida foydalanish va 

buning oqibatlari hamda yuzaga keladigan salbiy ta’sirlarni bartaraf etish usullariga to’xtalib o’tilgan. Bundan 

tashqari indigoning fizik –kimyoviy xossalarini o‘rganish bo‘yicha olingan natijalar bayon qilindi. Indigoning 

karbon kislotalar bilan hosilalarini olish maqsadida yantar kislotasi bilan ta’siri o’rganildi va olingan 

moddalarining tuzilishi tadqiq qilindi. 

Ключевые слова: индиго, природные красители, янтарная кислота, биокатализаторы, 

нуклеиновые кислоты, ИК-спектроскопия, тонкослойная хроматография. 

